PUO YA BOPHATLALATSI BA DITABA
BAETI BA HOPOTSWA HO TSEBAHATSA KA KOTLOHO HO SARS

MAHALA

Pretoria, 12 Pudungwana 2026 - Ditshebeletso tsa Lekgetho tsa Afrika Borwa
(SARS) di hoptsa baeti ba kenang kapa ba tswang ka Afrika Borwa hore ba ka fana
ka Ditsebahatso tsa Boeti mahala ka tshebediso ya dikanale tsa semmuso tsa SARS.
SARS e hlokometse hore bafani ba ditshebeletso ba mekga ya boraro ba lefisa baeti
ho ba thusa ho tlatsa Ditsebahatso tsa Boeti. Bafani bana ba ditshebeletso ha ba
ingodisa le SARS mme ditjeo tsena tsa bona ha se tsa SARS. Baeti ba ka fana ka
ditsebahatso ka kotloloho websaeteng ya SARS, kapa ho Mokgwatshebetso wa
Botsamaisi ba Boeti Afrika Borwa e leng South African Traveller Management System
(SATMS) MobiApp.

Tsebahatso ya Dijithale ya Boeti e bohareng ba maiteko a Bolaodi ba Meedi ba SARS,
ao morero wa ona e leng ho nolofaletsa balefalekgetho le bahwebi boikobelo. Yona e
thusa baeti ho ikobela boitlamo ba bona ba Bolaodi ba Meedi ha bonolo ha ka
lehlakoreng le leng e ntlafatsa bokgoni ba SARS ba ho laola tse ka bakang kotsi
madibohong.

Baeti ba kgothaletswa ho tlatsa ditsebahatso pele ba eta le ho sebedisa dikanale tsa
semmuso tsa SARS ho fumana lesedi le thuso tsa mahala.

Haesale ho tloha ka la 1 Phupu 2026, baeti ba kenang le ba tswang ka Afrika Borwa
ka tshebediso ya moya, lefatshe, lewatle kapa makeno a diporo ka kakaretso ba hloka
ho fana ka Tsebahatso ya Boeti ya onlaene pele ba eta, mme sena se itshetlehile
hodima mekgelo e itseng e sebetsang. Tsebahatso e fana ka tsela e bonolo ya dijithale
ya ho ikobela boitlamo ba Bolaodi ba Meedi ka ho tsebahatsa dithoto le tjhelete tse
leng ho bona.

Baeti ba ka qoba ditjeo tse sa hlokahaleng ka ho fana ka Ditsebahatso tsa bona tsa
Boeti mahala ka tshebediso ya dikanale tsa semmuso tsa SARS. Thuso ya mekga ya
boraro ke boikgethelo ba hao mme ditjeo tsa bafani bana ba ikemetseng ha se tsa
SARS. Etela websaete ya SARS ho fumana lesedi la semmuso le ho fihlella

tshebeletso ya Tsebahatso ya Boeti.

Ho fumana lesedi le fetang lena, romela imeile ho SARSMedia@sars.gov.za.

